
 ՕԳՈՍՏՈՍԻ 29-Ի N 1388-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
	        1. ՀՀ արդարադատության նախարարություն
	17.05.2024թ.

	
	N //19467-2024

	1. Նախագծի 1-ին կետի 2-րդ ենթակետի «տողով» բառն անհրաժեշտ է փոխարինել «բառերով» բառով՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 3-րդ մասը։
Միաժամանակ առաջարկում ենք հստակեցնել, թե որ բառից հետո է նախատեսվում կատարել նշված լրացումը, պաշտոնական ինկորպորացման ժամանակ խնդիրներից խուսափելու նպատակով:
2․ Նախագծի 1-ին կետի 3-րդ ենթակետում «պահը» բառից հետո, 5-րդ ենթակետում «ընդ որում» բառերից առաջ, 9-րդ ենթակետում «օգտին» բառից հետո կիրառվող «,» կետադրական նշանն անհրաժեշտ է հանել:
3․ Առաջարկում ենք Որոշման 11-րդ կետը շարադրել նոր խմբագրությամբ և Նախագծի 1-ին կետի 5-րդ ենթակետով Որոշման 11-րդ կետ 2-րդ ենթակետի գ. պարբերությունում լրացվող չհամարակալված պարբերությունը նախատեսել որպես նոր պարբերություն:
Միաժամանակ, Նախագծի 1-ին կետի 5-րդ ենթակետով Որոշման 11-րդ կետ 2-րդ ենթակետի գ. պարբերությունում լրացվող կարգավորման «Ընկերություն» բառն անհրաժեշտ է փոխարինել «ընկերություն» բառով՝ նկատի ունենալով Որոշման 6-րդ կետը: Նույն դիտարկումը վերաբերում է Նախագծի 1-ին կետի 10-րդ ենթակետով նոր խմբագրությամբ շարադրվող Որոշման 11-րդ կետի 2-րդ ենթակետի ժա. պարբերությանը:
4․ Նախագծի 1-ին կետի 7-րդ ենթակետով նոր խմբագրությամբ շարադրվող Որոշման 11-րդ կետի 2-րդ ենթակետի ը. պարբերության «պրոֆիլի պահպանման և տարաժամկետ վճարման» բառերն ունեն հստակեցման կարիք, քանի որ պարզ չէ, թե ինչ պրոֆիլի պահպանման մասին է խոսքը:
5․ Նախագծի 1-ին կետի 8-րդ ենթակետով նոր խմբագրությամբ շարադրվող Որոշման 11-րդ կետի 2-րդ ենթակետի թ. պարբերության համաձայն՝ գնորդի կողմից անշարժ գույքի նկատմամբ գործարքներ իրականացնելիս` մինչև բաժնետոմսերի վաճառքի գումարի ամբողջական մարումը և սույն որոշման N 2 հավելվածով նախատեսված պարտավորությունների ամբողջական կատարումը, անհրաժեշտ է կոմիտեի համաձայնությունը: Սույն դեպքում, անհրաժեշտ է հստակեցնել, թե ինչ կարգով է տրվելու կոմիտեի համաձայնությունը:
6․ Նախագծի 1-ին կետի 10-րդ ենթակետով նոր խմբագրությամբ շարադրվող Որոշման 11-րդ կետի 2-րդ ենթակետի ժա. պարբերությանում առկա է չհամարակալված պարբերություն, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները՝ առաջարկում ենք նշված պարբերությունը համարակալել:
Բացի այդ, Նախագծի 1-ին կետի 10-րդ ենթակետով նոր խմբագրությամբ շարադրվող Որոշման 11-րդ կետի 2-րդ ենթակետի ժա. պարբերությանում «և/կամ» ձևակերպումն անհրաժեշտ է վերանայել՝ հիմք  ընդունելով «Նորմատիվ իրավական ակտերի մասին» օրենքի 16-րդ հոդվածի պահանջները: Ինչպես նաև նշված պարբերությունում «կառուցման» բառից հետո կիրառվող «,» կետադրական նշանն անհրաժեշտ է հանել:
7․ Ելնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներից, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: (…)՝ անհրաժեշտ է Նախագիծը լրացուցիչ հիմնավորել, քանի որ պարզ չէ նախատեսված փոփոխությունների և լրացումների անհրաժեշտությունը:
	Ընդունվել է

Նախագիծը լրամշակվել է։

Ընդունվել է

Նախագիծը լրամշակվել է։

Ընդունվել է

Նախագիծը լրամշակվել է։

Ընդունվել է

Նախագիծը լրամշակվել է։

Ընդունվել է

Նախագիծը լրամշակվել է։

Ընդունվել է

Նախագիծը լրամշակվել է։

Ընդունվել է

Նախագիծը լրամշակվել է։


	 

	        2. Կադաստրի կոմիտե
	28.10.2024թ.

	
	N ՍԹ/17809-2024

	Դիտողություն և առաջարկություններ չկան
	
	 

	        3. ՀՀ ֆինանսների նախարարություն
	 08.11.2024թ.

	
	N 01/11-4/23107-2024 

	1. Առաջարկում ենք Նախագծում նախատեսել նաև փոփոխություն, համաձայն որի՝ ՀՀ պետական բյուջե վճարվող տուգանքի չափը հաշվարկվի հաշվարկման բազա ընդունելով ոչ թե 300.0 մլն դրամը, այլ 100.0 մլն դրամը՝ հաշվի առնելով այն, որ 300.0 մլն դրամը գերազանցող ներդրում նախատեսված է միայն ներդրման 2-րդ տարվա համար, իսկ մնացած տարիներին այն պակաս է 300.0 մլն դրամից:
2․ Առաջարկում ենք, որ բաժնետոմսերի նկատմամբ գնորդի սեփականության իրավունքի գրանցումը կատարվի բացառապես համապատասխան վճարումները կատարելուց հետո, ինչպես նաև, առաջարկում ենք, յուրաքանչյուր տարվա համար բաժնետոմսերի սեփականության իրավունքը գրանցել այն մասով, որի համար գնորդի կողմից կատարվել է վճարում և իրականացրել է ստանձնած պարտավորությունները:
3․ Առաջարկում ենք, որ բաժնետոսմերի նկատմամբ գնորդի սեփականության իրավունքը գրանցվի բացառապես գնորդի ստանձնած պարտավորությունները, այդ թվում ներդրումները կատարելուց հետո:
4․ Առաջարկում ենք Նախագծի հիմնավորումը համապատասխանեցնել ՀՀ կառավարության 2021 թվականի փետրվարի 25-ի N 252-Լ որոշման պահանջներին, մասնավորապես, դրանում հստակ նշելով՝

1) նախագծի ընդունման անհրաժեշտությունը և նպատակը,

2) կարգավորման հարաբերությունների ներկա վիճակը և առկա խնդիրները (նշելով նաև ելակետային տվյալներ, եթե դրանք առկա են),

3) առկա խնդիրների առաջարկվող լուծումները,

4) նախագծի ընդունումից ակնկալվող արդյունքը:
	Ընդունելի չէ
Պարտավորությունների չկատարման տուգանքի չափը կարգավորվում է ՀՀ կառավարության 30․11․2023թ․ թիվ 2102-Ն որոշմամբ հաստատված կարգի 13-րդ կետով։

Ընդունելի չէ

Հնարավոր չէ վճարումների չափով բաժնետոմսերի մի մասի սեփականության իրավունքի փոխանցում, քանի որ նման ընթացակարգ նախատաեսված չէ։ Միաժամանակ այն կխոչնդոտի արդյունավետ կառավարմանը, ինչպես նաև գնորդի կողմից ներդրումների իրականացմանը։
Հարկ ենք համարում նշել, որ գնորդի հետ կնքվում է նաև գրավի պայմանագիր։

Ընդունելի չէ

գնորդի հետ կնքվում է մասնավորեցման, ինչպես նաև գրավի պայմանագրեր։

Ընդունելի է

Կատարվել է համապատասխան փոփոխություն


	 

	        4. ՀՀ վարչապետի աշխատակազմի իրավաբանական վարչություն
	26.11.2024թ.

	
	N 02/16.32/40317-2024

	Նախագծով առաջարկվող մի շարք կարգավորումների                 (մասնավորապես՝ 1-ին կետի 1-ին, 7-րդ, 8-րդ, 11-րդ ենթակետեր) հիմնավորումները բավարար չափով պարզաբանված չեն
	Ընդունելի է

Տեղեկանք-հինմավորումը խմբագրվել է 


	 



